
АД ВЯСКОВАГА НАСТАЎНІКА ДА ПРАФЕСАРА 
сакавіка 2009 г. - 70 год з дня нараджэння прафесара кафедры па-
літапогіі і права Беларускага дзяржаўнга педагагічнага універсітэ-

та імя Максіма Танка, доктара гістарычных навук Эмануіла Рыгоравіча 
ІОФЕ. 

Жыццёвы шлях Эмануіла Рыгоравіча пачаўся ў горадзе Беразіно Мін-
скай вобласці. Яго актыўнасць, энергія і камунікабельнасць праявіліся ўжо 
ў школьныя гады. У1956 г. ён стаў студэнтам гістарычнага факультэта 
БДУ. Хутка яго выбіраюць старастам гістарычнага гуртка, старшынёй 
савета студэнцкага навуковага таварыства факультэта, членам Савета 
СНТБДУ, прызначаюць кіраўніком дэлегацый на ўсесаюзныя студэнцкія кан-
ферэнцыі ў Львоўскім іЛатвійскім дзяржаўных універсітэтах. Летам 1957 г. 
Э.Р. Іофе ўдзельнічаў у асваенні цалінных зямель у Казахскай ССР, за што быў узнагароджаны Гэнаро-
вай граматай ЦКЛКСМ Казахстана. 

Прайшло шмат гадоў, а былыя вучні яшчэ і сёння ўспамінаюць вясковага настаўніка Краморскай 
сярэдняй школы Старадарожскага раёна Эмануіла Рыгоравіча, які цікава выкладаў гісторыю і грама-
дазнаўства. Потым была праца выкладчыкам гісторыі, палітычнай эканоміі і грамадазнаўства Нава-
польскага сельскагаспадарчага тэхнікума, намеснікам дырэктара па выхаваўчай рабоце СШ N9 13 
Мінска, настаўнікам гісторыі, грамадазнаўства і Асноў Савецкай дзяржавы і права 100-й мінскай ся-
рэдняй школы. Адначасова ў 1973 г. Э.Р. Іофе скончыў завочную аспірантуру Інстытута гісторыіАН 
БССР і абараніў кандыдацкую дысертацыю на тэму «У.І. Пічэта як гісторык сацыяльна-эканамічнага 
развіцця Беларусі ў эпоху феадалізму (XV - першая палова XVII стагоддзя)». 

3 1978 г. - вось ужо 31 год- Э.Р. Іофе працуе ў БДПУ, дзе чытае курсы паліталогіі, сацыялогіі і 
асноў ідэалогіі беларускай дзяржавы. За гэты час ён прайшоў шлях ад асістэнта да прафесара ка-
федры паліталогіі і права. У красавіку 1993 г. абараніў доктарскую дысертацыю на тэму «Савецкая 
гістарыяграфія сацыяльна-эканамічнага развіцця беларускай вёскі (сярэдзіна XVII- першая папова 
XIX стагоддзя»). Пасля гэтага атрымаў яшчэ два дыпломы: у 1993 г. аб заканчэнні Нацыянальнага 
інстытута гуманітарных навук па спецыяльнасці «Паліталогія, выкладчык паліталогіі» і ў 1996 г. -
аб заканчэнні Рэспубліканскага інстытута вышэйшай школы і гуманітарнай адукацыі па спецыяль-
насці «Сацыялогія». Многія студэнты называюць прафесара Іофе «майстрам дыскусіі» на семінар-
скіх занятках. 

Э.Р. Іофе паспяхова вядзе навуковую работу. Ім апублікавана звыш 620 навуковых прац па паліта-
логіі, сацыялогіі, гісторыі Беларусі, методыцы выкладання агульным аб'ёмам 958 друк. аркушаў, у 
тым ліку 38 кніг і брашур. Яго працы апублікаваны ў Гзрманіі, ЗША, Ізраілі. Польшчы і іншых краінах 
свету. Усяго пяру даследчыка належыць звыш 1550 публікацый. Найбольш значнымі ён лічыць кнігі 
«Советсксіе военачапьнцкы на белорусской земле» (1988), «Нз цсторілі белорусской деревнц» (1990), 
«Странііцы ысторцц евреев Беларусц. Краткіій научно-популярный очерк» (2000), «По достоверным 
цсточнчкам» (2001), «Белорусскче евреч: трагедсія ц герошм. 1941-1945» (2003), «Нсторсія Беларуса 
XVIII - XX веков» (2003), «Абвер, полііціія безопасностц і/ СД, тайная полевая ПОЛЦЦІІЯ, отдел "Нно-

странные армцц- Восток" в западных областях СССР. Стратегсія ы тактцка. 1939-1945» (2007), 
«От Мяснчкова до Малофеева. Кто руководчл БССР» (2008). 3 1991 г. у ЗША, у бібліятэцы Гарвард-
скага універсітэта, захоўваецца вучэбна-метадычны дапаможнік пад рэдакцыяй Э.Р. Іофе «Асновы 
палітологіі», падрыхтаваны калектывам выкладчыкаў кафедры паліталогіі і права. 

Э.Р. Іофе з'яўляўся членам Саветаў па абароне доктарскіх дысертацый па гістарычных навуках 
пры БДПУ, членам Савета па абароне кандыдацкіх дысертацый па гістарычных навуках пры Беларус-
кім навукова-даследчым інстытуце дакументазнаўства і архіўнай справе. 

31991 г.Э.Р. Іофе - член Беларускага саюза журналістаў, адзін з навуковых кансультантаў 6-том-
нага выдання «Энцыклапедыі гісторыі Беларусі» і 18-томнага - «Беларускай энцыклапедыі». У1996 г. 
быў выбраны акадэмікам, а потым і членам прэзідыума Міжнароднай акадэміі вывучэння нацыяналь-
ных меншасцей. Эмануіл Рыгоравіч - эксперт па нацыянапьных адносінах Беларускай секцыі Міжна-
роднага таварыства правоў чалавека. У 2001-2002 гг. - член журы Амерыканскага Біяграфічнага ін-
стытута па прысуджэнні ганаровага звання «Чалавек года». Усучасны момант Э.Р. Іофе з'яўляецца 
членам праўлення рэспубліканскага гістарычнага таварыства і фонду «Трасцянец», членам рэдкале-
гіі часопіса «Веснік Брэсцкага дзяржаўнага тэхнічнага універсітэта». 

Абедзве дачкі Эмануіла Рыгоравіча закончылі універсітэт з дыпломамі з адзнакай: - старэйшая 
Жанна - факультэт прыродазнаўства БДПУ, дзе і працуе, а малодшая - Гэліна - факультэт сацы-
яльна-педагагічных тэхналогій. ЁН - «багаты» дзядуля, які мае трох унучак і двух унукаў. 

Э.Р. Іофе ўзнагароджаны медапём «За воінскую доблесць», нагрудным знакам «Выдатнік адукацыі 
Рэспублікі Беларусь», Гоаматай Міністэрства вышэйшай і сярэдняй спецыяльнай адукацыі БССР, Мін-
скага абкама прафсаюза работнікаў асветы, вышэйшай школы і навуковых устаноў Мінскага гарана, 
Юбілейнай граматай і ганаровымі Гоаматамі рэктарата БДПУ. 

Супрацоўнікі кафедры папіталогіі і права БДПУ віншуюць Вас з 70-годдзем, жадаюць моцнага зда-
роўя і плёну ў працы. 

Доктар гістарычных навук Г.У. Карзенка 


